
EMENDA 1
imressqa minn Angelika Beer u Joost Lagendijk, f'isem il-Grupp Verts/ALE

Elmar Brok
dokument dwar l-istrateġija għat-tkabbir ta' l-2005

Mozzjoni għal riżoluzzjoni

Paragrafu 29

29. Jilqa' l-adozzjoni mill-Kunsill fis-27 ta' Frar 2006 ta' regolament li jistabbilixxi 
strument ta' appoġġ finanzjarju biex iħeġġeġ l-iżvilupp ekonomiku tal-komunita 
Ċiprijotta Torka fit-Tramuntana ta' Ċipru, bi qbil mal-wegħdiet li saru f'April 2004 
qabel ir-referendum dwar il-Pjan Annan, u jitlob lill-Kunsill biex jagħmel sforzi 
ġodda biex jintlaħaq ftehim ukoll dwar regolamenti għat-tħaffif tal-kummerċ 
(tħassir);

Mozzjoni għal riżoluzzjoni

Paragrafu 55

55. Jiddispjaċih li l-koperazzjoni ta' l-awtoritajiet Serbi ma' l-ICTY ma kinitx 
sodisfaċenti, kif uriet il-Prosekutur tagħha, Carla Del Ponte, u javża lill-gvern ta' 
Belgrad dwar il-konsegwenzi li din l-atitudni jista' jkollha rigward in-negozjati li 
għaddejjin fir-rigward ta' l-SAA; ifakkarhom (tħassir) li huwa vitali li jiżguraw li l-
politika tal-gvern għall-ICTY għandha l-appoġġ sħiħ, fil-livelli kollha, ta' l-
amministrazzjoni, tal-pulizija, tal-ġudikatura u ta' l-armata;

Paragrafu 56

56. Jilqa' l-ftuħ ta' negozjati bejn l-awtoritajiet ta' Belgrad u r-rappreżentanti tal-Kosovo 
għall-Istituzzjonijiet Proviżorji tal-Gvern Tagħhom Innifshom, li seħħ fl-20-21 ta' 
Frar 2006 fi Vjenna, u jħeġġeġ iż-żewġ partiti biex jidħlu f'koperazzjoni kostruttiva 
fis-sensiela ta' taħditiet li jmissu; madankollu, huwa mħasseb mill-fatt li r-rapport tal-
Mibgħuta Speċjali jiddeskrivi s-sitwazzjoni tar-relazzjonijiet interetniċi, b'mod 
partikulari fir-rigward tal-minoranzi Serbi u Roma, bħala "kerha" u jitlob lill-
Istituzzjonijiet Proviżorji tal-Gvern tagħhom innifshom biex jieħdu azzjoni immedjata 
biex dan jitwaqqaf;

Or.en


